
KANGAR, 23 Feb (Bernama) -- Amalan membaca boleh mencorak pemikiran kritis dan 

kreatif tetapi pemilihan buku atau bahan bacaan yang tidak sesuai boleh mempengaruhi 

seluruh corak kehidupan mereka menjadi negatif, kata Menteri Besar Perlis Datuk Seri Dr 

Md Isa Sabu pada Khamis. 

 

Sehubungan itu, beliau berharap masyarakat perlu bijak memilih bahan bacaan yang 

bersesuaian agar minda mereka tidak terdedah dengan ancaman pemikiran negatif yang 

merugikan diri dan negara. 

 

"Pemilihan bahan bacaan yang salah atau tidak bermutu akan menyebabkan minda tidak 

berkembang seiring dengan peredaran masa," kata Md Isa dalam teks ucapan perasmian 

Pesta Buku Perlis @ Perpustakaan Negara Malaysia (PNM) Perlis 2012 di sini. 

